
NÕÕMÂT  
RÅÅP 
VUEZZID

Mušttâl päärnže ooumažråå´p pukin 
jee´res vue´zzin. 

Mättat päärnže saa´nid, mâin råå´p  
jee´res vue´zzid kååččat.

Tobddõõđ päärnain ooumažråppa 
jee´resnalla: ǩiõččâd kaartid,  
pirste´ǩed da siõrrâd. 

Päärnaž teâtt, što pukin oummu 
rå´ppvue´zzin vuäitt mainsted 
vuõrâsoummivui´m da jee´res 
päärnaivui´m. 

Päärnaž silttad mainsted jiijjâs  
råå´p pirr. 

Päärnaž silttad ââ´nned suåvlaž da 
primmum nõõmid råå´p vue´zzin.

Puk vue´zz oummust lie seämma  
pue´rr. 

Lij vääžnai u´vdded äärv da hoi´ddjed  
jiijjâs råå´p. 

Juõ´ǩǩnallšem råå´p lie seämma  
pue´rr. 

Lij šiõǥǥ, što lie mää´gnallšem råå´p.

VUÕJJÂM-
PIIUTÂS- 
VUÂKKÕS

Mušttal päärnže, što vuõjjâmpihttsi 
vuâlaž råå´p vue´zz lie päärna jiijjâs 
pääi´ǩ, koin päärnaž vuäitt jiõčč 
mie´rreed.

Ni ǩii ij vuei´t kuõskkâd vuõjjâmpihttsi 
vue´lnn åårrai vue´zzid, ǩiõččâd tõid 
le´be mainsted tõi pirr päärna låå´vtää. 

Tobddõõđ päärnain vuõjjâmpiiutâs-
šeâttmõ´šše jee´resnalla / jee´res 
vue´jjivui´m: ǩiõččâd kaartid,  
pirste´ǩed da siõrrâd.

Päärnaž jeärat råå´p privaatt 
paaiǩ´id, koid ij taarbâš čuä´jted ni 
ǩeäi´d, jos ij haa´led. 

Päärnaž teâtt, što nu´bb vuäitt 
ǩiõččâd da tu´tǩǩeed nuu´bb 
vuõjjâmpihttsi vue´lnn åårrai 
paai´ǩid pâi te´l, jos tõt kuhttuid 
suäpp.

Päärnaž tobdd vuõjjâmpiiutâs-
šeâttmõõžž da silttad särnnad ij,  
jos ǩii-ne ij jäkktõõl šeâttmõõžž.

Råå´ppest lie jiijjâsnallšem,  
privaatt da ärvvsaž pääi´ǩ.

Tõid fe´rttai da vuäǯǯ suõjjeed.

Tõid jeä´t čuä´jet  pukid hå´t tõk lie  
pue´r da ärvvsa.

KUÕSKTÕÕZZ 
ŠEÂTTMÕŠ 

Mušttâl päärnže, måkam jee´resnallšem 
vue´jjivui´m nuu´bb vuäitt kuõskkâd. 

Nuu´bb oummu vuäǯǯ kuõskkâd pâi 
te´l, jos tõt lij nuu´bb miõlâst mooddai 
da tõt suäpp nobba. 

Kuõsktõõzzâst ij vuäǯǯ šõddâd fââ´stes 
tobdd ij-ǥa tõ´st vuäǯǯ šõddâd hue´nn 
miõll.

Juõ´ǩǩkaž teâtt jiõčč pukin pue´rmõsân, 
måkkam kuõsktõs lij šiõǥǥ da haalad-a 
što suu kuõskât. Šiõǥǥ kuõsktõs i´lla 
peittä´šš. 

Šiõǥǥ kuõskkmõõžžâst šâdd šiõǥǥ da 
staan-nallšem tobdd. Hue´nn kuõsktõs 
čuâcc, põõlat da suttat.

Päärnaž silttad kõõččâd låå´v,  
ouddâl ko kuâskk nuu´bb 
ouddmiârkkan ouddâl cuu´m le´be 
ouddâl ko kuâskk privaatt paai´ǩid.

Pääärnaž silttad tobddeed,  
što lie jee´resnallšem kuõskkmõõžž, 
kook tobddje jee´resnalla. 

Päärnaž silttad tobddeed jiijjâs 
tobddmõõžžid. 

Päärnaž silttad särnnad ij,  
jos ij haa´led kuõskktõõžž.

Päärnaž åskk, jos nu´bb päärnaž 
särnn ij kuõskktõ´šše. 

Päärnast lij vä´ldd mie´rreed tõ´st,  
ǩii kuâskk suu råppa. 

Nuu´bb oummu råå´p fe´rttai pâi  
ââ´nned ciistâst.

Pukin lij vuõiggâdvuõtt mie´rreed  
jiijjâz råå´ppin da tõn fe´rttai  
pâi ââ´nned ciistâst. 

Ni ǩii ij vuäǯǯ  mainsted fââ´steld ni  
ǩeän råå´p pirr, ko tõt vuäitt čue´cced  
da nobba vuäitt šõddâd hue´nes miõll. 

KOOLM PÄÄIǨ 
ŠEÂTTMÕŠ

Mätt´tat päärnže koolm šeâttmõõžž. 

Jos mii-ne vue´ǩǩ  le´be kuõskktõš  
i´lla šiõǥǥ:

1.  Säärn IJ.
2. Vue´lj meädda. 
3. Mušttâl tõn pirr toobdâs da  
     staani vuõrâsooumže. 

Päärnaž silttad tuåimmâd vuõi´ǧǧest, 
jos vue´ǩǩ lij põõlteei le´be tõ´st šâdd 
hue´nes tobdd.

Päärnaž silttad tobddâd hue´nes 
kuõskktõõžž da õõldâsvuõđ da silttad 
ǩeâlddõõttâd, jos tõ´st šâdd hue´nes 
tobdd.

Päärnaž silttad ooccâd vie´ǩǩ.

Päärnaž silttad peälšted jiijjâs.

Vuõrâsoummu veä´ǩǩte päärna  
jääktõõllâd koolm pääi´ǩ šeâttmõõžž.

Päärnaž vuäitt da vuäǯǯ ooccâd  
vuõrâsoummin vie´ǩǩ.

Staani vuõrâsoummiid kannat mušttled,  
jos kuõskktõs lij tobddjam hue´neld. 

